
avantaj ki genyen lè w ap viv nan 
yon anviwònman san lafimen

kisa lojman san lafimen ye ?

Nan lojman san lafimen, yo entèdi pou moun fimen kèlkeswa kote 
yo ye nan bilding lan, menm andedan apatman yo. Etandone lè 
sikile nan bilding ki loje plizyè fanmi (menm lè gen yon bon sistèm 
ayerasyon ak menm lè fwit dè yo sele), yon fwa yo entèdi pou 
moun pa fimen nan apatman yo, sa anpeche pou taba pasif lan 
sikile de yon apatman a yon lòt. Yo ka entèdi moun fimen tou nan 
sèten kote anplennè. Moun ki fimen yo ka abite nan bilding lan, 
sepandan yo pa ka fimen ladan l.

ki danje ki genyen lè yon moun ekspoze a tabajis pasif ?

Pa gen okenn nivo espesifik ki detèmine a ki pwen tabajis pasif 
san danje. Lè ou respire taba pasivman :

    Li irite vwa respiratwa w yo. Sa ka fè l pi difisil pou w respire e sa 
ka deklanche sentòm respiratwa, li ka fè w touse ak etènye tou.

    Li ogmante risk ou genyen pou gen maladi kè, maladi 
respiratwa ak kansè poumon.

ki avantaj onivo sante ki genyen nan lojman san 
lafimen ?

    Lè ou elve timoun nan yon anviwònman san lafimen, sa diminye 
risk yo genyen pou yo devlope las (opresyon), nemoni, bwonchit 
ak enfeksyon nan zòrèy. Pou timoun ki gen las (opresyon), yon 
anviwònman san lafimen diminye chans yo genyen pou yo 
gen kriz las ki rive souvan e ki grav. Timoun yo elve nan yon 
anviwònman san lafimen gen mwens chans tou pou yo fimen lè 
yo granmoun.

     Si ou ansent, lè ou elimine tout risk pou ekspoze w a tabajis pasif ki 
sòti nan tabak, sa diminye risk tibebe w la genyen an pou li gen yon 
to natalite ki ba e pou li gen twoub nan devlòpman poumon li. 

    Pou tibebe ki fèk fèt yo, lè ou elimine risk pou yo ekspoze a, sa 
diminye risk yo genyen pou yo gen Sendwòm Lanmò Enfantil 
Sibit (Sudden Infant Death Syndrome : SIDS).

     Lè ou viv nan yon anviwònman san lafimen, sa fasilite pou kè ak 
poumon an rete an bòn sante. 

    Lojman san lafimen diminye tou risk ki genyen pou gen aksidan 
oswa lanmò ki fèt akòz dife.

ki lòt avantaj ki genyen nan lojman san lafimen ?

    Fanmi w, envite w yo, bèt domestik ou yo ak anplwaye bilding 
yo pral apresye lè y ap respire a.

    Apatman w lan pa p gen sibstans toksik ki nan lafimen tabak yo, 
k ap rete sou tapi ak sou mi yo, lontan aprè lafimen vizib yo fin 
disparèt, yon bagay ki ka danjere pou sante w.

   Apatman w lan ap gen yon anviwònman pi « ekolojik » grasa   
kalite lè k ap sikile andedan an ki amelyore.

Èske se yon sòt de diskriminasyon pou gen yon 
lojman san lafimen ?

Lojman san lafimen pa anpeche moun ki fimen yo abite nan bilding 
yo, li tousenpleman pa aksepte yo fimen. Li pa vyole Lwa federal sou 
Lojman Ekitab (Fair Housing Laws) oswa Lwa pou Ameriken ki gen 
Andikap yo (Americans with Disabilities Act). Mèt kay yo kapab (e 
gen anpil ladan yo ki) entèdi moun fimen andedan kay yo. Lwa pou 
Lè san Lafimen nan Vil Nouyòk (New York City’s Smoke-Free Air Act) 
deja entèdi moun fimen andedan zòn moun itilize an komen nan 
bilding rezidansyèl ki gen 10 oswa plis inite.

Lè ou viv nan yon anviwònman san lafimen se pi bon bagay ou ka fè pou sante w ak pou sante fanmi w. Li fè lè k ap 
sikile nan kay ou pi pwòp e pi fre, epitou bilding kote w rete a vin yon kote ki pi ansekirite.

Sa ou ka FÈ : FÈ mÈT kay La oSWa aJan kI reSponSaB 
La konnen ou SIpÒTe pou BILdIng ou an Tounen 
yon koTe kI San LaFImen a 100% !

Si ou fimen e ou ta renmen jwenn asistans pou sispann fimen, rele 311 oswa ale sou sit entènèt la nan nyc.gov epi 
fè yon rechèch pou nyC QuITS.

